
Mª DOMINGA BRION SANMIGUEL, Concelleira-voceira do grupo Municipal do BLOQUE NACIONALISTA GALEGO (BNG), neste Concello, presenta a seguinte moción ante a Corporación Municipal en relación cos animais domésticos de compañía e a canceira municipal. 

EXPOSICIÓN DE MOTIVOS:

En Ribeira hai un importante número de persoas que contan con mascotas ou animais de compañía, nomeadamente, cans. Un bando municipal do alcalde desencadeou a polémica, xa que no mesmo “prohíbese a presenza, estancia e circulación de cans e outros animais, sexan potencialmente perigosos ou non, en todas as praias do municipio dende o mes de maio a setembro, ámbolos dous incluídos”. Isto, ademais, foi acompañado da colocación de sinalización prohibindo o paso de cans e outras mascotas en determinadas rúas.
Todas estas medidas prohibitivas non foron acompañadas, como entendemos que sería o lóxico, dunha dotación e acondicionamento de medios e espazos  adecuados para que os animais realizaran a súas funcións fisiolóxicas en debidas condicións hixiénicas (mesmo con dispensadores de bolsas, luvas, etc.),  tal como se recolle no art. 49.3 do Decreto 153/1998 de 2 de abril, polo que se aproba o regulamento que desenrola a Lei 1/1993, de 13 de abril, de protección de animais domésticos e salvaxes en catividade.
Por outra banda, os animais abandonados, especialmente cans, son unha triste realidade coa que nos atopamos a cotío nas nosas rúas e mesmo praias. No Concello de Ribeira fíxose un importante investimento na construción dunha canceira municipal. Máis dun ano despois de rematadas estas instalacións, aínda non se puxeron en funcionamento, o que ocasiona un duplo problema: primeiro, que non se poida ofertar un servizo social importante e, segundo, que esta edificación se vaia deteriorando paulatinamente.
Por todo isto o Grupo Municipal do BNG solicita o apoio da Corporación Municipal para a adopción do seguinte,  

ACORDO:

1. Que o Goberno Municipal, tal como se recolle na normativa vixente, habilite espazos e medios adecuados para que os animais poidan realizar as súas funcións fisiolóxicas en debidas condicións hixiénicas, dotándoos de expendedores de bolsas, luvas, etc. 
2. Que se poña en funcionamento, coa maior brevidade, a canceira municipal de Ribeira.
Ribeira, 20 de outubro de  2007
Asdo.: Mª Dominga Brión Sanmiguel
Grupo Municipal

